UNIONI EVROPIAN - REPUBLIKA E 

MAQEDONISË 

KOMITETI I PËRZIER PARLAMENTAR 

MBLEDHJE E DYTË 

5-6  dhjetor 2005 

Bruksel 

PROCESVERBAL 

1. Miratimi i projektplanit të rendit të ditës, 

2. Miratim i procesverbalit nga Mbledhja e parë e Komitetit të Përzier Parlamentar të Republikës së Maqedonisë dhe Unionit Evropian (KPP), 30-31 mars, 2005 në Shkup 

3. Këmbim mendimesh me Komisionin Evropian, Këshillin e Unionit Evropian dhe Qeverinë e Republikës së Maqedonisë për marrëdhëniet ndërmjet Unionit Evropian dhe Republikës së Maqedonisë në dritën e mendimit të Komisionit Evropian prej 9 nëntor, 2005 për aplikimin e Republikës së Maqedonisë për anëtarësim në Unionin Evropian. 

Referime:  

z. Emil Kirijas, sekretar shtetëror në Ministrinë e punëve të jashtme, përfaqësues i Qeverisë të Republikës së Maqedonisë, 

z. Angus Lapsli, zëvendës-shef i seksionit për Adriatikun Lindor në Ministrinë e  Punëve të Jashtme  të Mbretërisë ës Bashkuar,  përfaqësues i Kryesuesit me  Këshillin e Unionit Evropian.

z. Rajnhard Pribe, drejtor, Ballkani Perëndimor, DG për Zgjerim, përfaqësues i Komisionit Evropian. 

4. Implementimi i amendamenteve kushtetuese dhe ligjeve që rrjedhin nga Marrëveshja Kornizë e Ohrit, 

5. Procesi i reformave ekonomike për plotësimin e kritereve ekonomike për anëtarësim në UE, 

6. Procesi i reformave të legjislaturës, punëve të brendshme dhe administratës shtetërore, 

7.  Roli i Republikës së Maqedonisë në procesin e stabilizimit dhe asociimit, 

8. Implementimi i programit KARDS dhe përgatitja të IPA (instrument për ndihmë paraaderuese), 

9. Shqyrtimi dhe miratimi i deklaratës finale, 

10. Të ndryshme, 

11. Data dhe vendi i Mbledhjes së tretë të KPP Republika e Maqedonisë - Unioni Evropian. 

Anekse: Lista e të pranishmëve 


   Deklaratë 

Zoti Georgios PAPASTAMKOS, bashkëkryesues i Komitetit të Përzier Parlamentar (KPP), e hapi mbledhjen dhe iu uroi mirëseardhje të pranishmëve, veçanërisht delegacionit nga Republikës e Maqedonisë, duke shpresuar se të dy ditët e mbajtjes së mbledhjes të KPP do të plotësohen me dialog të  frytshëm. Ai e theksoi momentin ku u mbajt mbledhja, veçanërisht Mendimin e Komisionit për aplikim për anëtarësimin e Republikës së Maqedonisë, të shpallur më 9 nëntor, por gjithashtu edhe diskutimet në suaza të UE për ardhmërinë e Kushtetutës dhe zgjerimin e ardhshëm. Ai i përshëndeti ambiciet e Komisionit për regjionin dhe bëri thirrje për sigurimin e mjeteve të mjaftueshme financiare për realizimin e ambicieve. Në fund e theksoi përkrahjen e tij për ndarjen e statusit për kandidat  Republikës së Maqedonisë në Samitin e  UE në dhjetor. 

Zoti Andrej ZHERNOVSKI, bashkë-kryesues i KPP, u falënderua për fjalët e mirëseardhjes dhe e prezantoi delegacionin. Ai e theksoi rëndësinë simbolike për të mbajtjes së kësaj mbledhjeje në Bruksel dhe nënvizoi se Evropa nuk do të jetë e tërësishme pa kyçjen e Ballkanit Perëndimor. Ai iu falënderua deputetëve në Parlamentin Evropian për përkrahjen të tyre dhe kontributin për reformat që i zbatoi Republika e Maqedonisë. Vendi, që tani është shtet multietnik funksional dhe shërben si shembull në regjion, është i vetëdijshëm për përpjekjet të cilat vijojnë me qëllim që të lëvizë drejt anëtarësimit në UE. 

Zoti Georgios KARAXHAFERIS,  zëvendës-kryesues i delegacionit të PE, e theksoi përkrahjen e tij për ndarjen e statusit për kandidat Republikës së Maqedonisë pa prolongim. Ai theksoi se edhe Turqia dhe Kroacia morën status për kandidat edhe pse nuk ishin plotësuara të gjitha kushtet dhe se Republika e Maqedonisë nuk duhej të vlerësohej ndryshe. 

1. Projektplani i rendit të ditës u miratua. 

2. Procesverbali nga Mbledhja e Parë e KPP i mbajtur më 30 dhe 31 mars 2005 u miratua. 

Megjithatë, znj. Anxhelika BER sugjeroi për një punë lidhur me procesverbalin. 

Ajo së pari iu falënderua z. PAPASTAMKOS  për fjalët e tij për mirëseardhje, kurse më pas e parashtroi çështjen për domosdoshmërinë e definimit të grupeve etnike në listën e të pranishmëve. 

3. Zoti Rajnhard PRIBE,  përfaqësues i DG për zgjerim të Komisionit Evropian, e prezantoi Mendimin e Komisionit për aplikim për anëtarësimin e Republikës së Maqedonisë në UE. Ai e përsëriti qëndrimin se është bërë përparim i madh në disa lëmi, si krijimi i stabilitetit makroekonomik, implementimi i Marrëveshjes Kornizë të Ohrit dhe përafrimi drejt kritereve për qasje të Kopenhagës. Republika e Maqedonisë bëri shumë, mirëpo akoma nuk është e përgatitur për bisedime. Ai e shprehu përkrahjen e tij që shteti të marrë status për kandidat në dhjetor, në pajtim me rekomandimet e Komisionit nga 9 nëntori. Komisioni shpreson se ajo do të jetë inkurajim për shtetin që të vazhdojë me reformat dhe përparimin me qëllim të bëhet anëtare  e UE.

Pas intervenimit të Komisionit, fjala iu dha z. Angus LAPSLI nga kryesia e Britanisë. Ai në fillim e shprehi përkrahjen e kryesisë për përparimin e shtetit në rrugën drejt anëtarësimit në UE dhe për forumin që mbledhjet e KPP-së e ofrojnë. Ai më pas rikujtoi në bisedimet në Këshillin për atë se vallë Republikës së Maqedonisë ti ndahet status për kandidat . Ai vuri në dukje tri sfera që janë relative për këtë diskutim. E para, ajo është gjendja në regjion, veçanërisht në pikëpamje të statusit final për Kosovën. E dyta, gjendja pas referendumeve për Kushtetutën dhe diskutimi për ardhmërinë e sajë dhe e treta, rekomandimet e Këshillin nga Selaniku. Ai theksoi se Republika e Maqedonisë është shembull i rëndësishëm për regjionin dhe se kryesia e Britanisë e përkrah shpërblimin e shtetit për përparimin e arritur përmes ndarjes së statusit për kandidat në dhjetor. 

 Zoti Emil KIRIJAS, sekretar shtetëror në Ministrinë e Punëve të Jashtme, tha se është privilegj të vazhdohet dialogu në suaza të KPP-së dhe se kjo mbledhje mbahet në kohë të duhur pas shpalljes së Mendimit të Komisionit. Ai e përmendi bashkëpunimin efikas dhe të frytshëm me UE në arritjen e përparimit dhe ndryshimeve të Kushtetutës. Në këtë fazë, theksoi ai, në mënyrë të veçantë është i rëndësishëm implementimi. Ai i bëri vështrim Marrëveshjes Kornizë të Ohrit si "rrugë deri në Bruksel" dhe rëndësisë që zgjedhjet e ardhshme të  zbatohen në pajtim me standardet ndërkombëtare. Ai i përsëriti veçoritë kryesore të Mendimit të Komisionit. Ai, gjithashtu, foli edhe për regjimin e vizave dhe takimet bilaterale me Austrinë. Në fund ai theksoi se 15-16 dhjetori do të jenë shumë të rëndësishëm për përparimin e mëtutjeshëm të Republikës së Maqedonisë drejt UE dhe shprehu shpresë se në këtë rast do të ndahet statusi për kandidat. 

Zoti PAPSTAMKOS iu falënderoi folësve për intervenimet e tyre dhe krijoi hapësirë për çështje dhe komente. 

Zoti  Jani MAKRADULI e shprehu përkrahjen e tij për Samitin e UE që në dhjetor t'i ndajë Republikës së Maqedonisë status për kandidat. Ai theksoi se ky do të jetë vendim i Këshillit sipas meritave dhe do të del nga puna e mundimshme me vite dhe nuk duhet të konsiderohet si dhuratë. Gjithashtu iu bëri vështrim poentave kryesore të Mendimit të Komisionit dhe tha se Republika e Maqedonisë duhet të vazhdoj me reformat. Për këtë qëllim, ai theksoj se buxheti i ri i shtetit, ndanë më tepër mjete për harmonizim me acquis, kurse me këtë afrohet drejt UE. 

Zoti Sep KUSTATÇER e përshëndeti rekomandimin e Komisionit dhe e theksoj përkrahjen e tij për ndarjen e statusit për kandidat të shtetit në dhjetor. Ai kërkoi informacione për situatën në Pripor, prej nga vijnë informata për trazira etnike dhe theksoi se konfliktet ndëretnike në vend duhet të zgjidhen. Zotëri KUSTATÇER kërkoi nga Delegacioni i Republikës së Maqedonisë koment për implementimin e rekomandimeve të OBSE/ODIHR. Gjithashtu, pyeti se çfarë sinjale merr Qeveria nga kryesia paraprake e  Austrisë. 

Zotëri PAPASTAMKOS iu shprehi falënderim përkthyesve për punën  e tyre. Pastaj i dha fjalën z. KIRIJAS që t'u përgjigjet pyetjeve. 

Zoti KIRIJAS i komentoi ngjarjet në Pripor dhe tha se çdo herë do të ekzistojnë elemente radikale në të gjitha shoqëritë, përforcimi i sundimit të së drejtës është veçanërisht me rëndësi për Republikën e Maqedonisë. Ai theksoi se rruga drejt UE iu dërgon mesazh të fuqishëm këtyre elementeve radikale. 

Ai e përshëndeti vendimin e Austrisë që edhe si kryesues me UE edhe si vend fqinjë e thekson përkushtimin e vet drejt afrimit të mëtejmë. 

Zoti LAPSLI shtoi se do të ketë mbledhje ministrore të UE dhe Ballkanit Perëndimor në mars 2009. Rendi i ditës ende nuk është zyrtar, por ai tha se ndër të tjera duket shumë e sigurt se do të shqyrtohet çështja për vizat. 

Zotëri MAKRADULI theksoi se të ndërmerren aktivitete urgjente në lidhje me rekomandimet e OBSE/ODIHIR dhe se në implementim janë  kyçur OJQ. Ai pranoi se zgjedhjet paraprake janë në vlerësim të posaçëm. 

Zoti Sllobodan ÇASHULE u ndërlidh në fjalët e z. MAKRADULI dhe theksoi se  përveç asaj që duhet të shmangen parregullsitë, Republika e Maqedonisë duhet të mësojë si ti zgjidhë problemet që paraqiten, d.m.th. të ballafaqohet me parregullsitë potenciale. Ai shtoi se ngjarjet në Pripor janë të izoluara dhe se janë të gjykuara nga të gjithë dhe tha se në incidentet kanë marrë pjesë para se gjithash tinejxherë. Lidhur me këtë e theksoi vlefshmërinë nga lehtësimi i regjimit të vizave për shkak të krijimit të ardhmërisë më të mirë të të rinjve.

Zoti Gjula HEGJI komentoi për intervenimin e znj. BER lidhur me potencimin e kategorive etnike në procesverbal. Sipas tij, është i nevojshëm aksioni afirmativ në rastin e Republikës së Maqedonisë, meqë ajo është shoqëri e re multietnike funksionale.

Zoti HEGJI e pyeti Delegacionin nga Republika e Maqedonisë nëse institucionet e tyre janë të gatshëm për vëllimin e punës që është i lidhur me përafrimin drejt UE, veçanërisht në marrëdhënie me nëpunësve shtetëror dhe kapacitetit administrativ. Veç kësaj, z. HEGJI theksoi se shumë njerëz të rijnë në Republikën e Maqedonisë nuk e shohin ardhmërinë e tyre në vend dhe kërkoi komentin e Qeverisë lidhur më këtë.

Zoti KIRIJAS tha se është bërë shumë për edukimin e nëpunësve shtetëror, për shembull, nëpërmjet trajnimit gjuhësor dhe tvining projekteve. Lidhur me ardhmërinë e njerëzve të rijnë në Republikën e Maqedonisë ai tha se liberalizimi i regjimit të vizave është kyçe dhe puna më e rëndësishme për të rinjtë. Në këtë lëmi akoma ka nevojë për vullnetin dhe përkrahjen politike.

Lidhur me trajnimin e nëpunësve shtetëror, z. MAKRADULI shtoi se teknologjia informatike dhe komunikimet janë vegla të rëndësishme dhe se Qeveria gjithashtu, bashkëpunon me universitetet.

4. Zoti Jusuf ARIFI i bëri vështrim kronologjik implementimit të amendamenteve kushtetuese që rrjedhin nga Marrëveshja Kornizë e Ohrit. Ai foli për sigurimin e implementimit efektiv dhe tejkalimin e vështirësive në implementimin e sundimit të së drejtës dhe organizimin e zgjedhjeve ferr dhe të lira. Theksoi se vendi është në rrugë të drejtë që ti plotësojë kriteret e Kopenhagës dhe se marrja e statusit për kandidat në dhjetor do të paraqet shembull për tërë regjionin. Ai, gjithashtu foli edhe për tendosjen etnike në vend.

Zoti KUSTATÇER bëri pyetje si Republika e Maqedonisë ballafaqohet me përfaqësimin e minoriteteve etnike.

Zotëri ARIFI tha se një ndër arsyet kryesore që vendi është shoqëri multietnike funksionale është fakti që grupet e ndryshme etnike janë të përfaqësuara në polici dhe ushtri. Kjo është mënyrë e suksesshme që të fitohet besimi i njerëzve dhe të krijohet stabilitet.  

Zoti Nexhdet MUSTAFA komentoi për kohezionin social në Republikën e Maqedonisë.

Mbledhja përfundoi në orën 17,10 dhe filloi ditën e ardhme në orën 10,00.

Zoti PAPASTAMKOS i përshëndeti pjesëmarrësit në ditën e dytë të mbledhjes dhe i dha fjalën z. Marjan GJORÇEV.

5. Zoti Marjan GJORÇEV u përqendrua në përparimin e reformave ekonomike. Ai theksoj se Republika e Maqedonisë ka arritur nivel evident të stabilitetit makroekonomik që ai e konsideron si hap më i rëndësishëm për plotësimin e kritereve ekonomike për anëtarësim në UE. Rritja vazhdueshme e kursimeve të popullatës të Republikës së Maqedonisë konsiderohet si dëshmi e këtij përparimi dhe si rivendosje e besimit në sistemin bankar. Ai, gjithashtu informoi për përparimin e arritur në marrëdhënie me liberalizimin e sistemit tregtar dhe integrimin e zmadhues të tregjeve tjera. Megjithatë pranoi se niveli i investuesve të huaja akoma është i pamjaftueshëm, kryesisht për shkak të jo stabilitetit në regjion.

6. Zonja Cvetanka IVANOVA  mori fjalën dhe informoi për reformat në gjyqësi, punët e brendshme dhe administratën shtetërore. Ajo veçoi se Republika e Maqedonisë  është e vetëdijshme për sfidat e ardhshme veçanërisht në marrëdhënie të gjyqësisë, policisë dhe administratës. Ekziston vullnet i gjerë politik për shpejtimin e efikasitetit, sundimit të së drejtës dhe përmirësimin e resurseve njerëzore. Bëhen përpjekje që të përgatitet terren për implementimin e acquis. Rritja e përkatësisë etnike, veçoi znj. IVANOVA, do të jetë shumë e rëndësishme veçanërisht në suaza të forcave policore për ripërtëritjen e besimit tek qytetarët. Verifikimi i konventave të Këshillit të Evropës dhe fokusimi i implementimit konsiderohen si  hapa të rëndësishëm në këtë drejtim.

Zoti MUSTAFA i informoj pjesëmarrësit për vlefshmërinë e liberalizimit të regjimit të vizave me qëllim përfundimtar për shfuqizimin e tij. Kjo çështje multilaterale konsiderohet si hap shumë i rëndësishëm për Republikën e Maqedonisë, veçanërisht për të rinjtë. Ai theksoi se janë propozuar masa për lehtësimin e regjimit të vizave.

Zoti PAPASTAMKOS u falënderua për intervenimin dhe ra dakord se reformat në gjyqësi janë kyçe për kulturën e gjykatës evropiane.

7. Zotëri HEGJI e vuri Republikën e Maqedonisë në kontekst gjeografik dhe tha se për regjionin mund të thuhet se ka tepër histori, e pak gjeografi. Ai e përmendi rëndësinë e KSA dhe theksoi se vendi shërben si shembull. Korrupsioni është problem i madh në regjion dhe nevojitet që të ndryshohet atmosfera. Pa Serbinë dhe Malin e Zi e veçanërisht Kosovën nuk mund të ketë stabilitet në regjion, tha ai. Gjithashtu, foli për nevojën e sigurimit të përkrahjes së gjerë të opinionit për reformat që të mos krijohen frustrime, veçanërisht ndërmjet të rinjve.

Në intervenimin e tij z. ÇASHULE i përkujtoi pjesëmarrësit se UE u krijua për të sjellë paqe në kontinent dhe se përfshirja e Ballkanit do të paraqesë sfidën e fundit për këtë qëllim. Ai e theksoi rolin udhëheqës të Republikës së Maqedonisë në vendosjen e stabilitetit në regjion dhe se është dhënë shembull pozitiv për shtetet tjera si Shqipëria, Serbia dhe Mali i Zi. Për politikanët në Republikën e Maqedonisë KSA është instrumenti më i rëndësishëm që do të sjellë paqe dhe përparim drejt UE.

Zoti PAPASTAMKOS shtoi se nuk është e rëndësishme që secili shtet në regjion të mbajë dialog me UE, por e rëndësishme është që edhe regjioni në tërësi të bisedojë me UE, e gjithashtu vendet të bisedojnë ndërmjet tyre.

8. Zoti GJORÇEV informoi për programin KARDS dhe masat që ndërmerren për implementimin e fondeve të UE. Ai foli për rëndësinë e stabilizimit demokratik dhe për atë se si implementohet programi aksionar vjetor. Reformat e gjyqësisë dhe decentralizimit që janë në rrjedhë dhe që planifikohen për 2006 do të krijojnë kornizë të re institucionale e cila do të mundësojë shfrytëzimin përkatës të fondeve paraaderuese duke filluar që nga 2007.

9. Deklarata e përbashkët përfundimtare u miratua njëzëri me ndryshimet.

10. Nuk kishte pika tjera.

11. U morën vesh që mbledhja e radhës e KPP të mbahet në Republikën e Maqedonisë në prill 2006, me siguri në Ohër. Data e saktë do të caktohet në mënyrë plotësuese.

Zoti PAPASTAMKOS dhe z. ZHERNOVSKI iu falënderua të pjesëmarrësve  për mbledhjen e frytshme dhe dialogun konstruktiv.

Mbledhja përfundoi në orën 12:15.

